
Ey dil yine cânımdan ayırdı beni devrân
Göz göre revânımdan ayırdı beni devrân

Bir serv-i bülendimden bir şâh-ı levendimden
Bir gerçek efendimden ayırdı beni devrân

Bir serv-i dilârâdan bir gülşen-i zîbâdan
Bir özge temâşâdan ayırdı beni devrân

Çeşmimdeki nûrumdan cismimde huzûrumdan
Kalbimde sürûrumdan ayırdı beni devrân

Ey Hayretî devletten tâc-ı ser-i izzetten
Vallâhi saâdetten ayırdı beni devrân


